
Vital Fundazioaren kultura gune berrian egongo da maiatzaren 17ra arte    

 Bidegurutzea Arabako nortasunaren, bere ahotsen eta etorkizuneko erronken aldeko apustuak inauguratuko du ARKABIAren erakusketa gunea

• Erakusketan ikus daitekeenez Lurraldea bidegurutzea da eta bertatik igaro diren zibilizazio eta kultura ugarien etengabeko eragina jaso du  

• Erakusketa-lengoaien eta baliabide teknologikoen konbinazioaren bidez, iragana, oraina eta etorkizuna batzen dira arabarrak nahiz bisitariak apelatzeko eta inspiratzeko asmoz     

• Publikoak Bidegurutzearen xehetasun guztiak ezagutzeko aukera izango du, ARKABIAk eskainiko duen doako bisita komentatuen programari esker     

Vitoria-Gasteiz, 2025eko abenduak 16.- ARKABIAk, Vital Fundazioaren kultura gune berriak, bere lehenengo erakusketa inauguratu du gaur. Hitzordu berezi horretarako, erakundeak Bidegurutzea erakusketa ekoiztu du, Arabaren nortasuna eta historia definitzen joan diren etengabeko ildoei begira. Erakusketa gaur goizean aurkeztu dute Arantxa Ibáñez de Opacua Vital Fundazioko zuzendariak eta Miguel Ángel Delgado erakusketaren komisarioak. 2026ko maiatzaren 17ra arte egongo da ikusgai ARKABIAn, Gasteizko Posta kaleko 13-15ean, astelehenetik igandera, 11:00etatik 14:00etara eta 17:00etatik 20:00etara (astearteetan itxita, Gabonetan izan ezik). 

“Araba nortasun propioa duen lurraldea da, bertan ibili diren zibilizazio eta kultura ugarien etengabeko eragina jaso duena, eta oinarri sendoa dira etorkizuneko erronkei aurre egiteko”, azaldu du aurkezpenean Delgadok. “Erakusketa hau begirada horien aberastasunean barneratzen da, orain arte gidatu gaituzten oinarriak definitzen ditu eta lur oparo, abegikor eta etorkizun handikoa eraikitzen jarraitzeko gako horien bidegurutzean jartzen du arreta”, gaineratu du. 

“ARKABIAren izateko arrazoiaren asmo-adierazpen argia da Bidegurutzea: Arabaz, haren nortasunaz, eraginez, aberastasunaz, potentzialaz eta jendeaz hitz egiten duen proiektua. Gure Lurraldeari egingo diogun begirada horren bidez, izan denaz, egun denaz eta ziur izango denaz harro sentitu gaitezen”, nabarmendu du Arantxa Ibañez de Opacua Vital Fundazioko zuzendariak. 

Erakusketa-lengoaien eta baliabide teknologikoen konbinazioaren bidez, iragana, oraina eta etorkizuna batzen ditu erakusketak, eta “arabar guztientzako esperientzia” eskaintzen du, “hau da, Bidegurutzeko benetako protagonistentzat. Baina baita Gasteizera hurbiltzen diren bisitarientzat ere, bertan aurkituko baitute historiaz eta potentzialez betetako errealitatea deskubritzeko eta ezagutzeko gakoa ”, amaitu du Ibañez de Opacuak. 

Hiru esparru, hiru begirada
Erakusketa hiru eremutan banatzen da, eta hiru begirada desberdin dira, baina elkarri sakon lotuak:    

1. Lurraldea marraztea.- Bere nortasuna, indarguneak eta berezitasunak definituz joan diren zortzi ibilbide historikoren inguruan egituratzen da Araba. Geografikotik haratago doaz, eta hainbat balioak irudikatzen dituzte, hala nola kulturartekotasuna, hizkuntzak, zainketak eta abar.

8 ibilbideak: 
• Iter XXXIV: galtzada erromatarra – Trebiñu
• Gazteluen ibilbidea - Añanako Kuadrilla
• Donejakue bidea - Guardia-Arabako Errioxako Kuadrilla
• Artilearen ibilbidea - Aiaraldeko Kuadrilla 
• Posta Errege Bidea - Arabako Lautadako Kuadrilla
• Ardoaren eta arrainaren ibilbidea - Gorbeialdeko Kuadrilla 
• Vasco-navarroaren bide berdea - Kanpezu-Arabako Mendialdeko Kuadrilla
• Gasteizko eraztun berdea - Gasteizko Kuadrilla 

Horiek guztiek Arabako historian zehar bidaia dinamiko bat egiteko gida dira. Mapping batek Lurraldearen gainean kokatuko ditu, eta Arabako nortasuna definitzen duten ezaugarri nagusiak erakusteko duten garrantzia eta zeregina nabarmenduko ditu. Horrekin batera, Arte Sakratuaren Museoak, BIBAT-Arkeologia Museoak, Armagintza Museoak, Sancho el Sabio Vital Fundazioak, Gatz Harana Fundazioak, Trenbidearen Euskal Museoak eta Gasteizko Udalak lagatako pieza garrantzitsuak eta adierazgarriak erakutsiko dira. 

2. Lurraldeko ahotsak.- Gizarte baten aberastasuna osatzen duten pertsonengandik datorrela sinetsita, espazio honek Arabako historiaren hainbat sektore eta garaitako hamabi pertsonaia adierazgarri biltzen ditu, Araban bizi izan diren eta bertan arrastoa utzi duten belaunaldi guztien irriken eta lorpenen testigantza. Honako hauek dira: Simón de Anda (1709-1766), Filipinetako gobernadorea; Manuel Iradier (1854-1911), esploratzailea; Mariano Díez Tobar (1886-1926), apaiza eta asmatzailea; María Sarmiento (? -1496), noblea eta arteen eta zainketen babeslea; Ernestina de Champourcín (1905-1999), 27ko belaunaldiko poeta; Pedro López de Ayala (1332-1407), poeta eta historialaria; Juan Pérez de Lazarraga (1548-1605), euskarazko literatura-egilea; Micaela Portilla (1922-2005), antropologoa eta historialaria; Ella Fitzgerald (1917-1996), Gasteizen aritu zen jazzeko izarra; Jesús Guridi (1886-2016) euskal musikaren erreferentziako musikagilea; María de Maeztu (1881-1948), pedagogoa eta humanista; eta Naipera (kartagile) bat (XIX-XX. mendeak), Fournier fabrikako langilea.

Hain zuzen ere, pertsonaiek elkarren artean duten elkarrizketa honetan inplikatzeko bisitaria, Jorge Salgado argazkilariak, adimen artifizialaren aplikazioan adituak, jolas bat planteatzen du, non bere irudi animatuek publikoari keinuak egiten dizkioten anekdotaren baten bidez eta objektu garaikide eta anakronikoen agerpenaren bidez. Bisitariak hiru pertsonaia-taldeen artean mugitu daitezke, eta horietako bakoitza zerk egin zuen aparta ezagutu dezakete.

3. Etorkizunerako bidea.- Erakusketaren hirugarren esparrua datozen hamarkadak markatuko dituzten agertokiei Arabak nola egiten ari zaien aurre eta gure garaia definitzen duen bidegurutze bereziari egindako begirada da. Erronka horiek, alde batetik, globalak dira, baina, era berean, ezaugarri propioak eskaintzen dituzte, neurri handi batean, Lurraldeak ezaugarri dituen historiarekin eta izaerarekin lotuta. Horretarako, aurretik lan bat egin da gizarteko hainbat alorretako ordezkariekin. Bere ekarpenek erakusten dutenez, Lurraldean bizi diren erakunde eta pertsona guztien talentua inplikatzen duen ekintza baten bidez baino ezin daitezke lortu herritar guztiengana heldu eta barne hartuko dituzte emaitzak.

Ikus-entzunezkoen, piezen eta grafikoaren bidez, eremu honek gizarte bizi eta dinamiko baten berri ematen du, proiektu kolektibo batean murgildua, bidegurutze zirraragarri batean. Eta bost arlotan gelditzen da: landa, patata du sinboloa; hezkuntzaren papera gizarteratzean; lurralde berde bat eraikitzeko alderdi guztiak; sormena eta kultura, eta abangoardiako sektore industrial eta teknologikoen aldeko apustua.

Erakusketaren irteeran, bisitariek beren ikuspegia uzteko aukera izango dute, eta instalazio batek erantzunak denbora errealean irakurriko ditu. Bidegurutzearen ondare garrantzitsuenetako bat izan nahi du horrek.


Bisita gidatuak 
ARKABIAk doako bisita komentatuen programa bat eskaintzen du, interesa duen publikoak Bidegurutzeko edukiak xehetasunez ezagutu ditzan. Horretarako, aldez aurretik izena eman beharko dute www.arkabia.eus webgunean: 

· Gabonetan (urtarrilaren 11ra arte): Bisita komentatuak egunero eskaintzen dira astelehenetik igandera (astearteetan izan ezik), ordutegi bitan: 12:00etan edo 18:00etan. Abenduaren 24, 25, 30 eta 31n ez da bisitarik egongo.       

· Maiatzaren 17ra arte: asteazkenero (18:00), larunbatetan (18:30) eta igandeetan (12:00 eta 18:00).  

